
下言者夫玄修以求長生也然堯舜禹湯下歷漢唐未有

至今存者　陛下師事仲文而仲文已死彼旣不能保其

身　陛下何獨神其術乎　帝怒甚投于地已復取再讀

之太息自悔疏竟留中

三月詔開新河

　〈時衝實計開沂山一帶新河築堤于吕孟等湖以防潰決卽盛應致所開故道也衡乃一意董督自南陽以南〉

　〈東至夏村又東至留城凡一百四十一里因應致所鑿河形再鑿而深廣之行點思諸臬薛沙諸河注其中築〉

　〈壩之河口流汨河築馬家橋隄遏河之出飛雲橋者使盡入秦溝自留城至赤龍津又五十三里凡爲閘入咸〉

　〈水閘二十爲壩十有二爲堤三萬五千二百八十丈有奇石隄二十里已又鑿黃家口導薛河入赤山湖鑿黃〉

　〈浦口導沙河入獨山湖爲支河入以備早潦莆洩八月閒河功成實糧運由境山進新河過薛河至南陽出口〉

　〈河水通滿隄岸坦平無開阻于是華置乃息〉

五月帝久御西內黑氛擾官心疑之諭內臣愼火

六月湖廣承天衛卒作亂

　〈時衛卒以求需月糧擁衆入府門毆擊書吏知府鄭文茂廉得其爲首者執而鞭之至死諸軍盎憤因大呼詈〉

　〈辱文茂久之始解事聞上曰軍士玩法至辱守臣其令守捕嚴捕首惡依律治之〉

九月詔順天撫按官嚴禁僧尼戒壇說法仍令廠衛廵城

御史通查勘京城內外僧寺如有仍前受戒寄寓者收捕

下獄四方遊僧並聽所在有司逓回原籍當是時白蓮敎

盛行御史鮑承蔭以妖盜本爲一途恐投邪鼓衆釀成大

患遂令禁之

--

十月上不豫　上以保養聖躬精意修玄嘗命監察御史

王大任姜敞四方訪問能修玄者王大任於陝西湖廣諸

省招致方外之士能合內養諸藥王金等姜敞于江西廣

東諸省只訪得能通符法者復命大任敞俱授翰林侍講

敞不自安乞還大任仍在朝不爲翰林所齒　上雖修玄

西內然權綱總攬朝政肅然九卿庶屬奉公循法罔敢誕

慢中官歛畏無或千百司事者　上常黎明就寢及已卽

興夜分至五鼓猶覽章奏覽輒四五行下而裁決精詳悉

當其可復宸翰灑然天縱然也自王大任以方士王金等

進乃獻長生等藥其品詭秘不可辯知皆非神農本草所

載大較以強健陽力爲主性極燥熱　上試服之遂火發

疾甚中外憂懼不知所爲○命出沈東于獄○先是兩淮

鹽課歲徵六十萬鄢𢡟卿以溢額爲功加至百萬御史請

仍舊許之○原任南京兵部尙書李遂卒贈太子少保

　〈遂江西豐城人姿貌魁偉博學有才尤長于用兵沉機秘筭出入意表故隨試輒效人服其戡亂之畧〉

閏十月壬辰虜犯延綏駐內地六日攻掏窯窖畧盡甲辰

虜犯大同威遠等處參將崔世榮戰死

　〈按虜患之懺至嘉靖閒極矣虜大人則大利小人則小利盖無歲不人也始分布邊兵日防秋已則乘閒抵瑕〉

　〈四時迭至盖無時不入也췍上淵居西內加意九邊每風霾時作輒行戒備請兵請餉敕司農司馬給之惟恐〉

　〈後躬然諸臣籌邊則嚴尤沂謂無策耳宣大總督江東之言曰日庚戌以後謀臣經略無慮數家有爲修邊之〉

